
Para Pelabur Yang Dihormati, 

 

NOTIS MAKLUMAN BERHUBUNG PENUTUPAN DANA AHAM AIIMAN BALANCED (“DANA”) TANPA 

RESOLUSI KHAS MESYUARAT PEMEGANG UNIT 

 

Dengan segala hormatnya kami merujuk kepada perkara di atas. 

 

2. AHAM Asset Management Berhad (“AHAM Capital” atau “Pengurus Dana”)  ingin memaklumkan 

bahawa Dana AHAM AIIMAN Balanced (“Dana”) akan ditutup pada 30 September 2026. 

3. Sebagai Pengurus Dana, keputusan penutupan Dana ini dibuat berikutan saiz dan pertumbuhan yang 

terhad sejak tiga tahun kebelakang, dengan saiz Dana hanya mencecah RM15.63 juta setakat 31 Mei 

2026. Penilaian dalaman yang telah dibuat mendapati bahawa Dana ini tidak lagi berupaya memberikan 

pulangan yang memuaskan kepada pemegang-pemegang unit. Saiz Dana yang kecil turut menghadkan 

keupayaan kami untuk mengurus dan melaburkan dana dengan lebih berkesan, terutamanya dalam 

mempelbagaikan pelaburan dan membentuk portfolio yang lebih fleksibel. 

4. Selain itu, Total Expense Ratio (“TER”) atau Nisbah Jumlah Perbelanjaan untuk menyelenggara Dana 

ini semakin meningkat dari tahun ke tahun kerana kos operasi dan pentadbiran tetap berjalan dan perlu 

ditanggung meskipun saiz Dana adalah kecil. Secara tidak langsung ini menyebabkan pulangan kepada 

Pemegang Unit menjadi lebih rendah. 

5. Selaras dengan Klausa 9.25 Garis Panduan Dana Unit Amanah Suruhanjaya Sekuriti Malaysia, dan 

seperti yang didedahkan di bawah seksyen Termination of the Fund atau Penamatan Dana dalam 

Prospektus Dana, Pengurus Dana boleh, setelah berunding dengan Pemegang Amanah, menamatkan 

Dana tanpa perlu mendapatkan resolusi khas dalam mesyuarat Pemegang Unit. Sehubungan itu, 

Pengurus Dana telah berunding dengan Pemegang Amanah dan telah mengemukakan rasional bagi 

cadangan penamatan Dana, dan Pemegang Amanah tidak mempunyai sebarang bantahan terhadap 

cadangan penamatan Dana tersebut. 

6. Proses pelupusan pelaburan Dana akan bermula pada 19 Ogos 2026 (“Tarikh Permulaan”) dan 

dijangka selesai pada 30 September 2026 (“Tarikh Penamatan”). Sepanjang tempoh ini, Dana tidak 

akan dapat mematuhi sepenuhnya objektif dan strategi pelaburannya seperti yang termaktub dalam 

prospektus Dana. Laporan penamatan Dana yang telah diaudit akan diterbitkan selewat-lewatnya pada 

30 November 2026 (“Tarikh Penyelesaian”). Semua kos berkaitan, seperti yuran guaman, pentadbiran 

dan audit, akan ditanggung sepenuhnya oleh Pengurus Dana. 

7. Sehubungan dengan penamatan Dana yang akan dilaksanakan, anda boleh memilih untuk menebus 

unit anda atau menukar unit anda dalam Dana kepada mana-mana dana lain yang diuruskan oleh 

AHAM Capital sebelum 18 Ogos 2026, jam 3:30 petang. Sila ambil maklum bahawa penukaran unit 

hanya boleh dibuat daripada satu dana kepada dana lain, atau kelas yang mempunyai denominasi 

mata wang yang sama. Sebarang permohonan penebusan atau penukaran unit yang diterima selepas 

tarikh dan waktu yang ditetapkan tidak akan diproses. 



 

 

Notis Kepada Pelabur 

 

8. Sekiranya Pengurus Dana tidak menerima arahan anda untuk menukar atau menebus pelaburan anda 

dalam Dana sebelum 18 Ogos 2026, jam 3:30 petang, Pengurus Dana akan, setelah selesai proses 

pencairan aset Dana, menukar pelaburan anda dalam Dana kepada Dana AHAM Aiiman Enhanced 

i-Profit (Kelas B). Unit dalam Dana AHAM Aiiman Enhanced i-Profit (Kelas B) akan dibuat 

berdasarkan Nilai Aset Bersih (“NAB”) seunit pada 2 Oktober 2026. Tiada sebarang caj akan 

dikenakan bagi transaksi tersebut. 

9. Sila rujuk Lampiran 1 yang dilampirkan bersama notis ini untuk maklumat tambahan mengenai Dana 

AHAM Aiiman Enhanced i-Profit (Kelas B) dan perkara-perkara penting lain berkaitan penukaran 

pelaburan anda. 

10. Anda digalakkan untuk membaca semua maklumat dengan teliti sebelum membuat keputusan lanjut. 

 

Kami ingin mengambil kesempatan ini untuk mengucapkan terima kasih atas sokongan anda. Sekiranya 

anda memerlukan sebarang maklumat atau penjelasan lanjut berhubung perkara di atas, sila hubungi talian 

khidmat pelanggan kami di 1300 80 1188 atau emel ke khidmatpelanggan@aham.com.my. 

 

 

Sekian, Terima Kasih. 

 

 

Yang Benar, 

 

Bagi Pihak Pengurusan,  

AHAM ASSET MANAGEMENT BERHAD  

 

 

 

 

DATO TENG CHEE WAI  

PENGARAH EKSEKUTIF / PENGARAH URUSAN  

15 JULAI 2026 

 

s.k. 1. AmanahRaya Trustees Berhad 

 2. Securities Commission Malaysia 

 

  



 

 

Notis Kepada Pelabur 

 

Lampiran 1 

 

i. Dana AHAM Aiiman Enhanced i-Profit (Kelas B) 

Dana AHAM Aiiman Enhanced i-Profit ialah dana pasaran wang Islam. Dana ini telah dipilih kerana 

profil risikonya yang lebih rendah sebagai dana pasaran wang. Dana ini bertujuan untuk 

menyediakan kecairan dan pulangan dalam jangka pendek kepada pelabur dengan melaburkan 

sekurang-kurangnya 90% daripada NAB dana dalam sukuk jangka pendek, instrumen pasaran 

wang Islam jangka pendek dan/atau deposit Islam. Baki NAB dana boleh dilaburkan dalam sukuk 

berkualiti tinggi, unit atau saham dalam skim pelaburan kolektif pasaran wang Islam yang lain, dan 

derivatif Islam untuk tujuan lindung nilai sahaja. Untuk maklumat lanjut, termasuk prospektus, sila 

rujuk: https://aham-my.com/PS_AEIPHIF 

 

ii. Nota Penting Mengenai Penukaran daripada Dana Islam kepada Dana Konvensional 

Penukaran daripada dana Islam kepada dana konvensional adalah tidak digalakkan bagi 

Pemegang Unit beragama Islam. 

 

iii. Penukaran kepada Dana AHAM Capital yang Lain 

Sekiranya anda membuat keputusan untuk menukar unit anda kepada dana lain yang diuruskan 

oleh AHAM Capital, sila ambil maklum bahawa objektif, dasar dan strategi pelaburan serta risiko 

dana yang dipilih mungkin berbeza daripada Dana ini. Anda digalakkan untuk menghubungi Wakil 

Jualan anda bagi mendapatkan maklumat mengenai dana-dana AHAM Capital lain yang mungkin 

sesuai dengan objektif pelaburan, toleransi risiko dan/atau profil kewangan anda. Sekiranya perlu, 

anda juga harus mendapatkan nasihat daripada penasihat profesional anda sebelum membuat 

sebarang keputusan pelaburan. 

https://aham-my.com/PS_AEIPHIF

